
Uunga siunnersuut:

ILO-isumagqatigiissummut C191 — Sullivinnik avatangiisit isumannaatsuunissaat
peqqginnartuunissaallu pillugit isumagatigiissut (malitseqartitsisumik allannguutit), 2023
(No. 191) Namminersorlutik Ogartussat ilaatinnegarnissaat pillugu Inatsisartut
aalajangiiffigisassaattut siunnersuut

Isumaginninnermut, Suliffeqarnermut Nunamullu Namminermut Naalakkersuisumit
sagqummiunnegartoq

pillugu
Niuernermut Aatsitassanullu Ataatsimiititaliap
siunnersuutip aappassaaneernegarneranut

ISUMALIUTISSIISSUTAA

Ataatsimiititaliap suliarinninnermini ilaasortarai:

Inatsisartunut ilaasortag Mariane P. Jensen, Inuit Atagatigiit, siulittaasoq
Inatsisartunut ilaasortaq Juno Berthelsen, Naleraq, siulittaasup tullia
Inatsisartunut ilaasortaqg Hans Erik Enoksen, Demokratit

Inatsisartunut ilaasortag Lars Poulsen, Siumut

Inatsisartunut ilaasortaqg Knud Kleemann, Atassut

UKA2025-mi ullog 1. oktober 2025 siullermeerinninnerup Kkingorna ataatsimiititaliap
siunnersuut misissuataarpaa.

Siunnersuutip imarisaa siunertaalu
Inatsisartut aalajangiiffigisassaattut siunnersuut International Labour Organization (ILO) C191
isumagatigiissummut Kalaallit Nunaata ilaatinnegalernissaa ~ matumani siunnersuummi

pinegarpog.

C191-imi ILOp sulisartunut tunngaviusumik pisinnaatitaaffiinut isumagatigiissutini arfineq
marlunni protokolimilu ataatsimi oqaasertaliornerit innersuussinerillu nutarternegarput.
Ogaasertanik allannguinerit kinguneraat, ILO Suliffimmi tunngaviusumik periutsit
pisinnaatitaaffiillu pillugit nalunaarut (Declaration on Fundamental Principles and Rights at
Work), 2022-mi akuerinegartumi, kingullermik allannguinermut naapertuuttumik sullivinni
avatangiisit isumannaatsuuneri peqgqginnartuunerilu sulisartut tunngaviusumik

pisinnaatitaaffigigaat takuneqarsinnaalerpog. Taamaalilluni aalajangiineq pisussaaffinnik
nutaanik imaganngilaq imaluunniit inatsiseqartitsinermi pissutsini atuuttuni allannguinani.

Siunissami  sullivinnik  avatangiisit ~ isumannaatsuunissaat  peqqginnartuunissaallu
isumagatigiissutip imaraa tunngaviatigut suliffeqarfimmi kiffaanngissusegarnissaq assigalugu,
ataatsimoorluni isumagatiginninniarsinnaaneq, meeqganik sulisogarnissamut inerteqqut
aamma pinngitsaaliilluni sulisitsinissamut inerteqqut, kiisalu assigiinngisitsinnginnissamut
inerteqqut.

Tusarniaaneq
Sulisogarnermut  Ministeriagarfiup ~ Isumaginninnermut,  Suliffeqarnermut,  Nunamut

Namminermut Avatangiisinullu Naalakkersuisoq peqatigalugu Inatsisartunut
aalajangiiffigisassaq sapaatip akunnerini sisamani pisortatigoortumik tusarniaassutigaa.
Tusarniaanermi ogaaseqaatit tusarniaagataasunit ogaaseqarfiginegarsimanngitsut

ataatsimiititaliamit maluginiarnegarpog.

Siunnersuutip Inatsisartunit siullermeernegarnera

Siunnersuutip  imarisaa  tigulluarnegarpoq  immikkoortorlu  Inuussutissarsiornermut
Aatsitassanullu ataatsimiititaliamit suliarinegartussanngorlugu innersuunnegarluni.
Siunnersuutip suliarinegarnerani isumagatigiissutinik pioreersunik imagarnera tamanit
maluginiarneqarpog, taamaattumillu siunnersuut tamaat isigalugu tigulluarnegarluni.
Siunnersuummut  allannguutissamik  siunnersuutegartoganngitsoq ataatsimiititaliap
maluginiarpaa.

Siunnersuutip aningaasatigut kingunerisassai

Inatsisartut Suleriaasianni 8 33, imm. 1-imi allassimavoq siunnersuut tunngavilersugaassasoq
siunnersuutillu aningaasatigut allaffissornikkullu kingunerisassai allaaserinegarsimassallutik,
aalajangiiffigisassatut ilusilersornegarsimassalluni taaguusernegarsimallunilu.

Siunnersuutip piviusunngortinnissaanut C191 inatsimmik allannguinissamik
pisariagalersitsinngitsoq inuussutissarsiornermullu atugassarititaasunut atuuttunut
sunniutegarnavianngitsoq, taamaattumillu siunnersuut suliffegarfinnut namminersortunut,
innuttaasunut pisortallu suliffeqarfiinut aningaasatigut allaffissornikkullu
kingunegassanngitsoq ataatsimiititaliap maluginiarpaa.

Ataatsimiititaliap siunnersuummut oqaaseqaatai

Sulisogarnermut Ministeria pinegartumi nunat tamalaat akornanni isumagatigiissutinut
akisussaasutut akisussaaffik tigusimagaa taamaalillunilu Kalaallit Nunaata pinegartumut nunat
tamalaat  akornanni  isumagatigiissummut ilanngunneqgarnissaa  qulakkeersimallugu
ataatsimiititaliap suliarinninnermini iluarisimaarlugu maluginiarpaa.

Ataatsimiititaliap inassuteqaatai

e Ataatsimiititaliap isumagatigiittup siunnersuutiginegartoq akuerinegassasoq
inassutigaa

e ILO-mi isumagatigiissutit akuersissutaasimasut Naalakkersuisunit malinnegarnissaat
ataatsimiititaliamit isumagatigiittumit Naalakkersuisunut kaammattuutiginegarpog.

Ataatsimiititaliap taama ogaaseqaateqgarluni isumaliutissiissummilu allassimasutut paasinnil-
luni siunnersuut aappassaaniigassanngortippaa.

Mariane P. Jensen

Siulittaasoq
Juno Berthelsen Hans-Erik Enoksen
Siulittaasup tullia
Lars Poulsen Knud Kleemann

